
КОМИ РЕСПУБЛИКАСА ЙÖЗÖС ВЕЛÖДАН МИНИСТЕРСТВОЛÖН ТШÖКТÖД

Улыс тшупöда уджсикасö да шöр тшупöда уджсикасö государственнöй велöдан учреждениеясын уджалысьяслöн да шöр тшупöда уджсикаса специалистъяслöн экономикаын коланлунлöн прогноз серти Коми Республикаса республиканскöй бюджет тшöт весьтö велöдöм вылö абитуриентъясöс примитан план (контрольнöй лыдпасъяс) урчитöм кузя государственнöй мог збыльмöдан административнöй регламент вынсьöдöм йылысь

«Государственнöй могъяс збыльмöдöм (государственнöй услугаяс сетöм) кузя административнöй регламентъяс лöсьöдан да вынсьöдан пöрадок йылысь» Коми Республикаса Правительстволысь 2009 во урасьöм тöлысь 12 лунся 24 №-а шуöм збыльмöдöм могысь
ТШÖКТА:

1. Вынсьöдны Улыс тшупöда уджсикасö да шöр тшупöда уджсикасö государственнöй велöдан учреждениеясын уджалысьяслöн да шöр тшупöда уджсикаса специалистъяслöн экономикаын коланлунлöн прогноз серти Коми Республикаса республиканскöй бюджет тшöт весьтö велöдöм вылö абитуриентъясöс примитан план (контрольнöй лыдпасъяс) урчитöм кузя государственнöй мог збыльмöдан административнöй регламент (содтöд). 

2. Тайö тшöктöд олöмö пöртöм бöрся видзöда ачым.

Министрлысь могъяс олöмö пöртысь                                С.Н.Козлов
Сыктывкар

2009 вося моз тöлысь 18 лун

202 №

Вынсьöдöма 

Коми Республикаса йöзöс велöдан 
министерстволöн 

2009 вося моз тöлысь 18 лунся 202 №-а тшöктöдöн
(содтöд)

Улыс тшупöда уджсикасö да шöр тшупöда уджсикасö государственнöй велöдан учреждениеясын уджалысьяслöн да шöр тшупöда уджсикаса специалистъяслöн экономикаын коланлунлöн прогноз серти Коми Республикаса республиканскöй бюджет тшöт весьтö велöдöм вылö абитуриентъясöс примитан план (контрольнöй лыдпасъяс) урчитöм кузя государственнöй мог збыльмöдан 

АДМИНИСТРАТИВНÖЙ РЕГЛАМЕНТ 

I. Панас

1. Улыс тшупöда уджсикасö да шöр тшупöда уджсикасö государственнöй велöдан учреждениеясын уджалысьяслöн да шöр тшупöда уджсикаса специалистъяслöн экономикаын коланлунлöн прогноз серти Коми Республикаса республиканскöй бюджет тшöт весьтö велöдöм вылö абитуриентъясöс примитан план (контрольнöй лыдпасъяс) урчитöм кузя государственнöй мог збыльмöдан административнöй регламент (водзö — Административнöй регламент) лöсьöдöма сы могысь, медым  кыпöдны государственнöй услуга сетан качество да позянлун, да урчитö улыс тшупöда уджсикасö да шöр тшупöда уджсикасö велöдöм (федеральнöй фелöдан учреждениеясын, мыйясöс вынсьöдöма Россия Федерацияса Правительство, велöдöм кындзи) котыртöм кузя Россия Федерацияса субъектлысь уджмогъяс збыльмöдысь Коми Республикаса олöмö пöртысь власьт органлысь удж (административнöй процедураяслысь)  кадколастъяс да сьöрсьöн-бöрсьöн мунанног.

2. Государственнöй могсö веськыда вöчö Коми Республикаса йöзöс велöдан министерство (водзö – Йöзöс велöдан министерство). Государственнöй мог тшöтш збыльмöдöны Коми Республикаса экономика сöвмöдан министерство да Коми Республикаса йöзöс уджöн могмöдöмöн веськöдланiн.

3. Государственнöй мог збыльмöдсьö со мый серти:

«Велöдчöм йылысь» Россия Федерацияса 1992 во сора тöлысь 10 лунся  3266-1 №-а Оланпас (Россия Федерацияса народнöй депутатъяс съездлöн да Россия Федерацияса Медвылыс Сöветлöн индöд-тшöктöмъяс, 1992, 30 №, 1797 ст.; Россия Федерацияса законодательстволöн собрание, 1996, 3 №, 150 ст.; 2002, 26 №, 2517 ст.; 2006, 50 №, 5285 ст.; 2007, 27 №, 3215 ст.; 2008, 30 №, 3616 ст.; 2009, 29 №, 3585 ст.);

«Россия Федерацияса субъектъяслöн государственнöй власьт законодательнöй (бöрйöм) да олöмö пöртысь органъяс котыртан öтувъя принципъяс йылысь» 1999 во йирым тöлысь 6 лунся  184-ФЗ №-а Федеральнöй оланпас (Россия Федерацияса законодательство собрание, 1999, 42 №, 5005 ст.; 2000, 31 №, 3205 ст.; 2002, 19 №, 1792 ст.; 50 №, 4930 ст.; 2003, 27 №, 2709 ст.; 2004, 50 №, 4950 ст.; 2005, 30 №, 3104 ст.; 2006, 1 №, 13, 14 ст.; 31 №, 3427 ст.; 2007, 1 №, 21 ст.; 10 №, 1151 ст.; 26 №, 3074 ст.; 43 №, 5084 ст.; 2008, 13 №, 1186 ст.; 2009, 7 №, 772 ст.; 2009, 14 №, 1576 ст.; 29 №, 3612 ст.);

«Улыс тшупöда уджсикасö велöдан учреждение йылысь типöвöй положение вынсьöдöм йылысь» Россия Федерацияса Правительстволöн 2008 во сора тöлысь 14 лунся 521 №-а шуöм (Россия Федерацияса законодательство собрание, 2008, 29 № (2ю.), 3519 ст.);

«Шöр тшупöда уджсикасö велöдан учреждение (шöр торъя велöдан заведение) йылысь типöвöй положение вынсьöдöм йылысь» Россия Федерацияса Правительстволöн 2008 во сора тöлысь 18 лунся 543 №-а шуöм (Россия Федерацияса законодательство собрание, 2008, 30 № (2ю.), 3631 ст.);

«Велöдчöм йылысь»  Коми Республикаса 2006 во йирым тöлысь 6 лунся 92-РЗ №-а оланпас (Коми Республикаса государственнöй власьт органъяслöн индöд-тшöктöмъяс, 2007, 2 №, 4695 ст.; 4705 ст.; 4 №, 4773 ст.; 6 №, 4842 ст.; 12 №, 5263 ст.; 5344 ст.; 2008, 5 №, 209 ст., 2009, 11 №, 184 ст.);

«Коми Республикаса йöзöс велöдан министерство йылысь» Коми Республикаса Правительстволöн 2008 во косму тöлысь 10 лунся 82 №-а шуöм (Коми Республикаса государственнöй власьт органъяслöн индöд-тшöктöмъяс, 2008, 4 №, 182 ст.); 

«Коми Республикаса экономика сöвмöдан министерство йылысь» Коми Республикаса Юралысьлöн 2009 во моз тöлысь 11 лунся 90 №-а Индöд (Коми Республикаса государственнöй власьт органъяслöн индöд-тшöктöмъяс, 2009, 27 №, 489 ст.); 

«Коми Республикаса йöзöс уджöн могмöдöмöн веськöдланiн» Коми Республикаса Юралысьлöн 2009 во сора тöлысь 6 лунся 68 №-а Индöд (Коми Республикаса государственнöй власьт органъяслöн индöд-тшöктöмъяс, 2009, 21 №, 379 ст.).

4. Государственнöй мог збыльмöдöмлöн бöртасöн лоö Улыс тшупöда уджсикасö да шöр тшупöда уджсикасö государственнöй велöдан учреждениеясын уджалысьяслöн да шöр тшупöда уджсикаса специалистъяслöн экономикаын коланлунлöн прогноз серти Коми Республикаса республиканскöй бюджет тшöт весьтö велöдöм вылö абитуриентъясöс примитан план (контрольнöй лыдпасъяс) урчитöм йылысь Йöзöс велöдан министерстволöн тшöктöд (водзö - примитан план (контрольнöй лыдпасъяс) урчитöм йылысь тшöктöд) йöзöдöм.

5. Государственнöй мог збыльмöдiгöн шыöдчысьясöн лоöны улыс тшупöда уджсикасö да шöр тшупöда уджсикасö государственнöй велöдан учреждениеяс, кодъяслысь уджсö котыртö да методика боксянь веськöдлö, координируйтö да контроль вöчö Йöзöс велöдан министерство (водзö – государственнöй велöдан учреждениеяс).

II. Государственнöй мог збыльмöдан пöрадок дорö корöмъяс

6. Государственнöй мог збыльмöдöм йылысь юöртан пöрадок.

6.1. Йöзöс велöдан министерстволöн пошта инпас:

Коми Республикаса йöзöс велöдан министерство, К.Маркс ул., 210 к., Сыктывкар, Коми Республика, 167982.

6.2. Государственнöй мог збыльмöдöм йылысь юöр позьö босьтны Йöзöс велöдан минпистерствоын справочнöй телефонъяс пыр (8-212) 25-70-35, (8-212) 25-70-34 либö электроннöй пошта пыр: svetlanasurina@yandex.ru, а сiдзжö министерствоса официальнöй Öтуввез-порталлöн инпас: komiedu.ru
6.3. Государственнöй велöдан учреждениеяс вермöны босьтны налöн документъяс босьтöм йылысь, документъяс видлалöм помалöм йылысь либö документъяс видлалöмлысь кадколаст нюжöдöм йылысь юöр Йöзöс велöдан министерствоын телефонъяс пыр: (8-212) 25-70-35; (8-212) 25-70-15.
Юöр босьтöм могысь Йöзöс велöдан министерстволöн электроннöй пошталöн инпас: svetlanasurina@yandex.ru.
6.4. Государственнöй мог збыльмöдан процедура кузя консультация позьö босьтны шыöдчöмöн Йöзöс велöдан министерствоын:

1) устнöя: телефон пыр либö ас сёрниöн воöмöн;

2) гижöдöн: пошта пыр либö курьер пыр вайöм шыöдчöмöн;

3)  электроннöй пошта пыр.

6.4.1. Устнöй консультация позьö босьтны:

1) выльлунö, воторникö, середаö, четвергö – 9.00-сянь 17.00-öдз,

2) пекничаö – 9.00-сянь 15.30-öдз,

пажын – 13.00-сянь 14.00-öдз.

Консультация босьтан телефонъяс: (8-212) 25-70-35.
6.4.2. Ас сёрниöн примитöны мортлöн шыöдчигöн либö ас сёрнитöм вылö водзвыв гижöдчöмöн телефон пыр: (8-212) 25-70-35.

Водзвыв гижöдчöмöн öчередьын примитöм виччысьöны 15 минутысь оз дырджык.

6.4.3. Курьер пыр вайöм гижöда шыöдчöм вермöны сетны Йöзöс велöдан министерствоö:

выльлунö, воторникö, середаö, четвергö – 8.45-сянь 18.00-öдз,

пекничаö – 8.45-сянь 16.45-öдз,

пажын – 13.00-сянь 14.00-öдз.

Шыöдчöмъяс вайöм кузя справкаяс сетан телефонъяс: (8-212) 25-70-35, (8-212) 25-70-15.

6.4.4. Кор консультацияла шыöдчöны гижöдöн, сэки вочакывсö сетöны Йöзöс велöдан министерствоын гижöда шыöдчöм пасъян лунсянь 30 лунысь оз сёрджык.
7. Государственнöй мог збыльмöдны колана документъяслöн лыддьöг.
Государственнöй мог збыльмöдöм могысь государственнöй велöдан учреждениеяс сетöны мунан календарнöй во вылö примитан контрольнöй лыдпасъяс дорö вöзйöмъяс форма серти, мый вынсьöдöма тайö Административнöй регламент дорö 1 содтöдын, а сiдзжö документъяс, мыйяс эскöдöны удж рынокын вайöдöм уджсикасъяслысь да специальносьтъяслысь коланлунсö: вайöдöм уджсикасъяс да специальносьтъяс серти кадръясöс дасьтöм кузя государственнöй велöдан учреждениеяс да удж сетысьяс костын заявкаяс да (либö) сёрнитчöмъяс.

8. Государственнöй мог збыльмöдан кадколаст.

Государственнöй мог збыльмöдан кадколастыс артмö государственнöй мог збыльмöдан торъя административнöй процедураяс олöмö пöртан öтувъя кадысь да сiйö оз вермы лоны 90 уджалан лунысь дырджык.

9. Государственнöй мог збыльмöдöм сувтöдан либö государственнöй мог збыльмöдöмын öткажитан подувъяслöн лыддьöг.

9.1. Государственнöй мог збыльмöдöм сувтöдöмлöн подувнас лоö тайö Административнöй регламентлöн 7 п. пасйöм документъяс абу тырвыйö сетöм.

9.2. Государственнöй мог збыльмöдöмын öткажитöмлöн подувнас лоö:

1) государственнöй велöдан учреждение бырöдöм;

2) велöдан право вылö лицензия да (либö) государственнöй велöдан учреждениелöн государственнöй аккредитация йылысь эскöдан гижöд абутöм либö киритöм;

3) примитан план (контрольнöй лыдпасъяс) урчитöм йылысь тшöктöд бала Коми Республикаса экономика сöвмöдан министерствоöн да (либö) Коми Республикаса йöзöс уджöн могмöдöмöн веськöдланiнöн сöгласуйттöм.
10. Государственнöй услуга збыльмöдан местаяс дорö корöмъяс.
10.1. Государственнöй велöдан учреждениеяслысь документъяс примитöны да пасйöны Йöзöс велöдан министерстволöн зданиеын 15 жырйын (водзвежöс) тайö Администартивнöй регламентлöн 6.1. п. пасйöм инпас серти.
10.2. Примитан местаяс да документъяс сетан местаяс оборудуйтöны улöсъясöн (креслöясöн) да пызанъясöн да могмöдöны гижан бумагаöн да ручкаясöн (юöр гижöм могысь).

10.3. Государственнöй мог сетан  жыръяссö могмöдöны государственнöй мог сетöмын колана оборудованиеöн (компьютеръясöн,  электронно-вычислительнöй техникаса средствоясöн, электроннöй юöртан средствоясöн, связь средствоясöн, кытчö пырö Öтуввез, оргтехникаöн), канцелярскöй кöлуйöн, юöртан да справочнöй материалъясöн, нагляднöй юöрöн, газет-журналлöн, улöсъясöн да пызанъясöн. 
10.4. Государственнöй мог збыльмöдöм вылö жырйö пыранiнъяс да  петанiнъяс могмöдсьöны пандусъясöн, паськыд туйясöн, мый сетö позянлун сьöкыдлунъястöг ветлыны инвалидъяслы, тшöтш и инвалидъяслы, кодъяс ветлöны креслö-кöляскаясöн.

11. Государственнöй мог сетöны шыöдчысьяслы дон босьттöг.

III. Административнöй процедураяс 

12. Государственнöй мог збыльмöдiгöн административнöй процедураяслöн блок-схемасö индöма тайö Административнöй регламент дорö 2 содтöдын.

13. Государственнöй мог збыльмöдöмö пырöны татшöм  административнöй процедураяс:

1) государственнöй велöдан учреждениеясö тайö Административнöй регламентлöн 7 п. серти документъяс сетöм йылысь Йöзöс велöдан министерстволöн запрос дасьтöм да ыстöм;

2) государственнöй велöдан учреждениеясöн корöм документъяс сетöм;

3) государственнöй велöдан учреждениеясöн сетöм документъяс первичнöя видлалöм;

4) государственнöй велöдан учреждениеясöн сетöм документъяс анализируйтöм;

5) примитан план (контрольнöй лыдпасъяс) урчитöм йылысь тшöктöд бала дасьтöм да Коми Республикаса экономика сöвмöдан министерствоö да  Коми Республикаса йöзöс уджöн могмöдöмöн веськöдланiнö сöгласуйтöм могысь ыстöм;

6) примитан план (контрольнöй лыдпасъяс) урчитöм йылысь тшöктöд бала Коми Республикаса экономика сöвмöдан министерствокöд да  Коми Республикаса йöзöс уджöн могмöдöмöн веськöдланiнкöд сöгласуйтöм;

7) Коми Республикаса экономика сöвмöдан министерствоöн да  Коми Республикаса йöзöс уджöн могмöдöмöн веськöдланiнöн сöгласуйтöм тöд вылын кутöмöн примитан план (контрольнöй лыдпасъяс) урчитöм йылысь тшöктöд бала дасьтöм;

8)  примитан план (контрольнöй лыдпасъяс) урчитöм йылысь тшöктöд вынсьöдöм;

9) примитан план (контрольнöй лыдпасъяс) урчитöм йылысь тшöктöд  государственнöй велöдан учреждениеяслы ыстöм.

14. Юридическöй фактöн, мый лоö подулöн государственнöй мог збыльмöдiгöн административнöй удж заводитчöм вылö,  лоö Йöзöс велöдан министерствоöн государственнöй велöдан учреждениеясö тайö Административнöй регламентлöн 7 п. серти документъяс сетöм йылысь запрос ыстöм.

15.  Государственнöй мог збыльмöдöмысь кывкутысь чина мортöн лоö государственнöй служащöй – Йöзöс велöдан министерстволöн уджсикасö велöдан юкöнса (водзö – юкöн) специалист (водзö – специалист).

16. Административнöй процедураяс опишитöм:

16.1. Государственнöй велöдан учреждениеясö документъяс сетöм йылысь Йöзöс велöдан министерстволöн запрос дасьтöм да ыстöм.

Юкöнса специалист 3 уджалан лунöн дасьтö государственнöй велöдан учреждениеяслы тайö Администратвинöй регламентлöн 7 п. серти документъяс сетöм йылысь запрос бала, вынсьöдö сiйöс Коми Республикаса йöзöс велöдан министрöс вежысьöн, кодi веськöдлö уджсикасö велöдан юалöмъясöн да ыстö государственнöй велöдан учреждениеяслы.

 16.2. Государственнöй велöдан учреждениеясöн корöм документъяс сетöм.

Государственнöй велöдан учреждениеяс 18 уджалан лунöн сетöны Йöзöс велöдан министерствоö тайö Администратвинöй регламентлöн 7 п. серти документъяс сопроводительнöй письмööн.

16.3. Государственнöй велöдан учреждениеясöн сетöм документъяс первичнöя видлалöм.
Юкöнса специалист документъяс босьтöмсянь 2 уджалан лунöн прöверитö сетöм документъяссö тайö Администратвинöй регламентлöн 7 п. урчитöм корöмъяс серти да документъяс оформитöмсö.

Кор абу тырвыйö сетöма документсö, шуам, абу тырвыйö корана юöрыс, абуöсь колана кырымпасъяс либö печатьяс, юкöнса специалист 2 уджалан лунöн дасьтö шыöдчысьлы Коми Республикаса йöзöс велöдан министерстволысь  содтöд либö стöчмöдысь юöр сетны коланлун йылысь запрос бала,   вынсьöдö сiйöс Коми Республикаса йöзöс велöдан министрöс вежысьöн, кодi веськöдлö уджсикасö велöдан юалöмъясöн да ыстö государственнöй велöдан учреждениеяслы.

Государственнöй велöдан учреждениелы 10 уджалан лунöн колö сетны содтöд либö стöчмöдысь юöрсö Йöзöс велöдан министерстволы пошта пыр либö уполномочитöм петкöдлысь пыр. 
Юкöнса специалист содтöд либö стöчмöдысь юöр воöмсянь 1 уджалан лунöн мöд пöв видлалö документъяслысь тырвыйöлунсö да оформитöмсö да пуктö воöм вочакывсö государственнöй велöдан учреждениелöн документъяс дорö.

16.4. Государственнöй велöдан учреждениеясöн сетöм документъяс анализируйтöм.
Кор тайö Администратвинöй регламентлöн 7 п. урчитöм корöмъяс серти тырвыйö сетöма документсö, сэки юкöнса специалист 10 уджалан лунöн вöчö документъяслы анализ мунан календарнöй во вылö примитан контрольнöй лыдпасъяс дорö корöмъяс подулалöм урчитöм могысь.

Примитан план (контрольнöй лыдпасъяс) урчитöм йылысь тшöктöд балаö государственнöй велöдан учреждениеяслысь вöзйöмъяс пыртöм йылысь решение примитан критерийясöн лоöны:

1) государственнöй велöдан учреждениеяслöн вöзйöм уджсикасъяс да специальносьтъяс серти велöдан право вылö лицензия да государственнöй аккредитация йылысь эскöдан гижöд;

2) велöдан право вылö лицензияöн урчитöм медуна велöдчысьяслöн уджсикасъяс да специальносьтъяс серти дасьтан вöзйöм ыдждалöн лöсялöмлун;
3) Йöзöс велöдан министерствоöн нуöдöм уджöн могмöдöм кузя мониторинглöн юöръясöн эскöдöм вöзйöм уджсикасъяс да специальносьтъяс кузя выпускникъясöс уджöн могмöдöмлöн вылын бöртасъяс;

4) вайöдöм уджсикасъяс да специальносьтъяс серти кадръясöс дасьтöм кузя государственнöй велöдан учреждениеяс да удж сетысьяс костын заявкаяс да (либö) сёрнитчöмъяс.

16.5. Примитан план (контрольнöй лыдпасъяс) урчитöм йылысь тшöктöд бала дасьтöм да Коми Республикаса экономика сöвмöдан министерствоö да  Коми Республикаса йöзöс уджöн могмöдöмöн веськöдланiнö сöгласуйтöм могысь ыстöм.
Шыöдчысьöн сетöм документъяс анализируйтöм бöрын 2 уджалан лунöн дасьтöны примитан план (контрольнöй лыдпасъяс) урчитöм йылысь тшöктöд бала да сы дорö сопроводительнöй письмö Коми Республикаса экономика сöвмöдан министерстволы да  Коми Республикаса йöзöс уджöн могмöдöмöн веськöдланiнлы.
2 уджалан лунöн примитан план (контрольнöй лыдпасъяс) урчитöм йылысь тшöктöд бала да сы дорö сопроводительнöй письмö Коми Республикаса экономика сöвмöдан министерствоö да  Коми Республикаса йöзöс уджöн могмöдöмöн веськöдланiнö сöгласуйтö Коми Республикаса йöзöс велöдан министрöс вежысь, кодi веськöдлö уджсикасö велöдан юалöмъясöн, да вынсьöдö Коми Республикаса йöзöс велöдан министр.

1 уджалан лунöн примитан план (контрольнöй лыдпасъяс) урчитöм йылысь тшöктöд бала да сы дорö сопроводительнöй письмö ыстöны Коми Республикаса экономика сöвмöдан министерствоö да  Коми Республикаса йöзöс уджöн могмöдöмöн веськöдланiнö.

16.6. Примитан план (контрольнöй лыдпасъяс) урчитöм йылысь тшöктöд бала Коми Республикаса экономика сöвмöдан министерствоöн да  Коми Республикаса йöзöс уджöн могмöдöмöн веськöдланiнöн сöгласуйтöм.

20 уджалан лунöн примитан план (контрольнöй лыдпасъяс) урчитöм йылысь тшöктöд бала сöгласуйтöны Коми Республикаса экономика сöвмöдан министерство да  Коми Республикаса йöзöс уджöн могмöдöмöн веськöдланiн.

 Примитан план (контрольнöй лыдпасъяс) урчитöм йылысь тшöктöд бала сöгласуйтöм йылысь решение примитан критерийясöн лоöны:

1) уджсикасъяс да специальносьтъяс серти дасьтан вöзйöм ыдждалöн Коми Республикаса экономика сöвмöдан министерствоöн дасьтöм социально-экономическöй сöвмöдöмлöн да республикаса демографическöй олöмлöн перспективаяс тöд вылын кутöмöн урчитöм тшупöда да уджсикаса кадръясын Коми Республикаса экономика юкöнъяслöн öтувъя коланлунöн прогнозлы лöсялöм;
2) уджсикасъяс да специальносьтъяс серти дасьтан вöзйöм ыдждалöн Коми Республикаса йöзöс уджöн могмöдöмöн веськöдланiнöн дасьтöм прöст уджалан местаяс (чинъяс) йылысь юöръяслöн банклы лöсялöм.
Кор примитан план (контрольнöй лыдпасъяс) урчитöм йылысь тшöктöд бала оз сöгласуйтны, сэки Коми Республикаса экономика сöвмöдан министерство да (либö) Коми Республикаса йöзöс уджöн могмöдöмöн веськöдланiн пыртöны лöсялана подулалöм пасйöдъяс да вöзйöмъяс, кытчö пасйöны торъя государственнöй велöдан учреждениеяс, уджсикасъяс да специальносьтъяс, лыда ыдждаяс серти пасйöдъяс.

Сöгласуйтöм примитан план (контрольнöй лыдпасъяс) урчитöм йылысь тшöктöд баласö  либö тайö тшöктöд бала дорö пасйöдъяссö да вöзйöмъяссö Коми Республикаса экономика сöвмöдан министерство да  Коми Республикаса йöзöс уджöн могмöдöмöн веськöдланiн ыстöны Йöзöс велöдан министерствоö.

16.7. Коми Республикаса экономика сöвмöдан министерствоöн да  Коми Республикаса йöзöс уджöн могмöдöмöн веськöдланiнöн сöгласуйтöм тöд вылын кутöмöн примитан план (контрольнöй лыдпасъяс) урчитöм йылысь тшöктöд бала дасьтöм.

Кор эмöсь Коми Республикаса экономика сöвмöдан министерстволöн да (либö) Коми Республикаса йöзöс уджöн могмöдöмöн веськöдланiнлöн пасйöдъяс да вöзйöмъяс, сэки юкöнса специалист 3 уджалан лунöн  пыртö план (контрольнöй лыдпасъяс) урчитöм йылысь тшöктöд балаö лöсялана стöчмöдöмъяс, та бöрын тайö баласö сöгласуйтö Коми Республикаса йöзöс велöдан министрöс вежысь, кодi веськöдлö уджсикасö велöдан юалöмъясöн, да вынсьöдö Коми Республикаса йöзöс велöдан министр да ыстöны мöдысь сöгласуйтöм вылö.

10 уджалан лунöн примитан план (контрольнöй лыдпасъяс) урчитöм йылысь тшöктöд баласö мöдысь сöгласуйтöны Коми Республикаса экономика сöвмöдан министерство да  (либö) Коми Республикаса йöзöс уджöн могмöдöмöн веськöдланiн да ыстöны Йöзöс велöдан министерствоö.

16.8. Примитан план (контрольнöй лыдпасъяс) урчитöм йылысь тшöктöд вынсьöдöм.

Коми Республикаса экономика сöвмöдан министерствоöн да  Коми Республикаса йöзöс уджöн могмöдöмöн веськöдланiнöн сöгласуйтöм примитан план (контрольнöй лыдпасъяс) урчитöм йылысь тшöктöд баласö 3 уджалан лунöн  сöгласуйтö Коми Республикаса йöзöс велöдан министрöс вежысь, кодi веськöдлö уджсикасö велöдан юалöмъясöн, да вынсьöдö Коми Республикаса йöзöс велöдан министр.

16.9. Примитан план (контрольнöй лыдпасъяс) урчитöм йылысь тшöктöд  государственнöй велöдан учреждениеяслы ыстöм.

2 уджалан лунöн юкöнса специалист вöчö примитан план (контрольнöй лыдпасъяс) урчитöм йылысь тшöктöдлысь  копияяс  да ыстö государственнöй велöдан учреждениеясö.

IV. Государственнöй мог збыльмöдöм бöрся видзöдан пöрадок да формаяс

17. Вöчöмтор да решение примитöм бöрся видзöдан пöрадок да формаяс.

17.1. Кывкутысь чина йöзöн тайö Административнöй регламентлысь положениеясö кутчысьöм да збыльмöдöм бöрся, а сiдзжö кывкутысь йöзöн решение примитöм бöрся  быд лун видзöдö Коми Республикаса йöзöс велöдан министрöс вежысь, кодi веськöдлö уджсикасö велöдан юалöмъясöн.

17.2. Государственнöй мог збыльмöдiгöн вöчöмторъяс да решение примитöм бöрся видзöдан формаясöн лоöны служебнöй письмöяс, Йöзöс велöдан министерстволöн  тшöктöд балаяс да тшöктöдъяс дасьтöм да ыстöм.

17.3. Государственнöй мог збыльмöдöмлöн тырвыйöлун да качество бöрся планöвöй прöверкаяс нуöдöны вонас öтчыдысь, непланöвöй прöверкаяс – коланлун серти.

17.4. Государственнöй мог збыльмöдöм могмöдысь специалистъяс асьныс кывкутöны государственнöй мог збыльмöдiгöн примитöм решениеясысь да вöчöмторйысь (вöчтöмторйысь), мый пасйöма налöн чина регламентъясын Россия Федерацияса законодательстволöн корöмъяс серти.
V. Чина мортлöн вöчöмтор (вöчтöмтор), а сiдзжö государственнöй мог збыльмöдiгöн сыöн примитöм решение обжалуйтан пöрадок

18. Шыöдчысьяслöн эм право ёрдöдз либö ёрдын обжалуйтны государственнöй мог збыльмöдiгöн  чина йöзлысь вöчöмтор (вöчтöмтор) да наöн примитöм решениеяс.

19. Государственнöй мог збыльмöдiгöн вöчöм (примитöм) вöчöмторъяс (вöчтöмторъяс) да решениеяс ёрдöдз (абу ёрдын) обжалуйтан пöрадок.
Йöзöс велöдан министерствоса чина мортлöн вöчöмторъяс (вöчтöмторъяс) ёрдöдз (абу ёрдын) обжалуйтан предметнас лоöны тайö Административнöй регламентлысь положениеяс торкалöмъяс.

Государственнöй мог збыльмöдiгöн вöчöм (примитöм) вöчöмторъяс (вöчтöмторъяс) да решениеяс ёрдöдз (абу ёрдын) обжалуйтöны Коми Республикаса йöзöс велöдан министрлы шыöдчöм (норасьöм) ыстöмöн.

Шыöдчöмсö (норасьöмсö) ыстöны гижöдöн да кытчö колö пасйыны:

1) юридическöй кывкутысьлöн – шыöдчöм сетысьлöн ним;
2) органлысь ним, специалистлысь чин, ов, ним да вич (эм кö юöрыс), пасйыны обжалуйтан вöчöмтор (вöчтöмтор), решение;

3) обжалуйтан вöчöмторлысь (вöчтöмторлысь), решениелысь тыр характеристика.

Содтöд позьö пасйыны:

1) обжалуйтан вöчöмторкöд (вöчтöмторкöд), решениекöд абу  сöгласуйтчöм;

2) лоöмторъяс, мый подув вылын шыöдчысь лыддьö, мый сылысь торкисны правояс, вöля да оланпас серти интересъяс, артмöдöма мытшöдъяс найöс збыльмöдöмын либö оланпас торкöмöн сетöма кутшöмкö мог;

3) мукöд юöр, кутшöмъясöс шыöдчöм (норасьöм) гижысь лыддьö коланаöн пасйыны.

Шыöдчöм (норасьöм) дорö вермöны пуктыны пасйöм юöр эскöдысь документъяслысь копияяс.

Шыöдчöмсö (норасьöмсö) кырымалö шыöдчысьлöн юрнуöдысь (юрнуöдысьöс вежысь).

Гижöда шыöдчöмсö (норасьöмсö) да сы дорö вочакывсö видлалöны гижöда шыöдчöм (норасьöм) Йöзöс велöдан министерствоын пасъян лунсянь 30 лунысь оз дырджык.

Кор шыöдчöм (норасьöм) серти колö ыстыны запрос государственнöй органлы, меставывса асвеськöдлан органлы либö чина мортлы, сэки гижöда шыöдчöмсö (норасьöмсö) да сы дорö вочакывсö видлалан кадколастсö нюжöдöны 30 лун вылö оз унджык. Шыöдчöм (норасьöм) видлалан кадкоалст нюжöдöм йылысь юöртöны шыöдчысьöс гижöдöн помкаяс пасйöмöн.

Шыöдчöм (норасьöм) видлалан бöртасъяс серти Коми Республикаса йöзöс велöдан министр примитö шыöдчысьлысь корöмъяс могмöдöм либö могмöдны öткажитöм йылысь решение.

Шыöдчöм (норасьöм) видлалан бöртасъяса гижöда вочакывсö ыстöны шыöдчысьлы.

  Шыöдчöм (норасьöм) видлалан бöртасъяса гижöда вочакывлысь пасъян номерсö да ыстан кадпассö пыртöны специалистъяс лöсялана пасъян небöгö.

Шыöдчöм (норасьöм) видлавны öткажитан помкаясöн лоöны:

1) абуöсь шыöдчысь (организациялöн ним) йылысь юöръяс;

2) абу обжалуйтан решение, вöчöмтор, вöчтöмтор (мыйöн тöдчис, кодi примитiс) йылысь юöр;

3) абу шыöдчысьлöн (организацияса юрнуöдысьлöн (юрнуöдысьöс вежысьлöн) кырымпас;

4) абу шыöдчысьлöн меститчанiн (организациялöн меститчанiн) йылысь, кытчö пырö пошта инпас, юöр;

5) оз позь лыддьыны гижöда шыöдчöмсö (норасьöмсö).

20. Шыöдчысь вермö обжалуйтны государственнöй мог олöмö пöртiгöн Йöзöс велöдан министерствоса чина йöзöн вöчöмторъяс (вöчтöмторъяс), примитöм решениеяс ёрдса пöрадок серти гражданскöй процессуальнöй законодательствоöн урчитöм кадколастъясö öтувъя юрисдикцияа ёрдъясын.

Улыс тшупöда уджсикасö да шöр тшупöда уджсикасö государственнöй велöдан учреждениеясын уджалысьяслöн да шöр тшупöда уджсикаса специалистъяслöн экономикаын коланлунлöн прогноз серти Коми Республикаса республиканскöй бюджет тшöт весьтö велöдöм вылö абитуриентъясöс примитан план (контрольнöй лыдпасъяс) урчитöм кузя государственнöй мог збыльмöдан административнöй регламент дорö

1 содтöд

Образец 

20__ во вылö примитан контрольнöй лыдпасъяс дорö 

____________________________________________________ - лöн 

(государственнöй велöдан учреждениелöн ним)
вöзйöмъяс 

(морт)
	Д/в №
	Улыс тшупöда уджсикасö велöдан уджсикас (УТшУВ),

шöр тшупöда уджсикасö велöдан специальносьт (ШТшУВ)
	Коми Республикаса республиканскöй бюджет тшöт весьтö велöдчысьясöс примитöмлöн планируйтан лыдпасъяс

	
	Уджсикаслöн, специальносьтлöн код
	Ним
	Ставыс
	сы лыдын уджтасъяс серти:

	
	
	
	
	шöр (тыр) öтув велöдöм вылын 
	шöр (тыр) öтувъя велöдöм босьтöмöн основнöй öтувъя велöдöм вылын
	торъя (коррекционнöй) группа

	А
	Б
	В
	1
	2
	3
	4

	
	I. Улыс тшупöда уджсикасö велöдöм, ставыс, сы лыдын:
	
	
	
	

	
	Очнöя велöдчöм:
	
	
	
	

	1.
	
	
	
	
	
	

	
	Очнöя-заочнöя (рытъя) велöдчöм:
	
	
	
	

	1.
	
	
	
	
	
	

	
	II. Шöр уджсикасö велöдöм, ставыс, сы лыдын:
	
	
	
	

	
	Очнöя велöдчöм:
	
	
	
	

	1.
	
	
	
	
	
	

	
	Очнöя-заочнöя (рытъя) велöдчöм:
	
	
	
	

	1.
	
	
	
	
	
	

	
	Заочнöя велöдчöм:
	
	
	
	

	1.
	
	
	
	
	
	

	
	Ставыс велöдан учреждение кузя
	
	
	
	


20__ вося _____ «___»  Вöчысь:________ Тел.______    Юрнуöдысь: _______(Ов Н.В.) (П.М.)
                                                                                                                (кырымпас)
Улыс тшупöда уджсикасö да шöр тшупöда уджсикасö государственнöй велöдан учреждениеясын уджалысьяслöн да шöр тшупöда уджсикаса специалистъяслöн экономикаын коланлунлöн прогноз серти Коми Республикаса республиканскöй бюджет тшöт весьтö велöдöм вылö абитуриентъясöс примитан план (контрольнöй лыдпасъяс) урчитöм кузя государственнöй мог збыльмöдан административнöй регламент дорö

2 содтöд

Улыс тшупöда уджсикасö да шöр тшупöда уджсикасö государственнöй велöдан учреждениеясын уджалысьяслöн да шöр тшупöда уджсикаса специалистъяслöн экономикаын коланлунлöн прогноз серти Коми Республикаса республиканскöй бюджет тшöт весьтö велöдöм вылö абитуриентъясöс примитан план (контрольнöй лыдпасъяс) урчитöм кузя государственнöй мог збыльмöдiгöн вöчöмторъяслöн мунанног блок-схема

Государственнöй велöдан учреждениеясö (ГВУ) Йöзöс велöдан министерстволöн запрос дасьтöм да ыстöм

ГВУ корöм документъяс сетöм

ГВУсетöм документъяс первичнöя видлалöм

ГВУ тырмытöм документъяс корöм йылысь запрос дасьтöм да ыстöм 

ГВУ тырмытöм документъяс вайöм 

ГВУ сетöм документъяс анализируйтöм

Примитан план (контрольнöй лыдпасъяс) урчитöм йылысь тшöктöд бала дасьтöм да Коми Республикаса экономика сöвмöдан министерствоö да  Коми Республикаса йöзöс уджöн могмöдöмöн веськöдланiнö сöгласуйтöм могысь ыстöм

Примитан план (контрольнöй лыдпасъяс) урчитöм йылысь тшöктöд бала Коми Республикаса экономика сöвмöдан министерствоöн да  Коми Республикаса йöзöс уджöн могмöдöмöн веськöдланiнöн сöгласуйтöм

Коми Республикаса экономика сöвмöдан министерствоöн да  Коми Республикаса йöзöс уджöн могмöдöмöн веськöдланiнöн сöгласуйтöм тöд вылын кутöмöн примитан план (контрольнöй лыдпасъяс) урчитöм йылысь тшöктöд бала дасьтöм

Примитан план (контрольнöй лыдпасъяс) урчитöм йылысь тшöктöд балаö пасйöдъяс да вöзйöмъяс пыртöм

Пасйöдъяс да вöзйöмъяс тöд вылын кутöмöн примитан план (контрольнöй лыдпасъяс) урчитöм йылысь тшöктöд балаö вежсьöмъяс пыртöм 

Примитан план (контрольнöй лыдпасъяс) урчитöм йылысь тшöктöд вынсьöдöм

Примитан план (контрольнöй лыдпасъяс) урчитöм йылысь тшöктöд  государственнöй велöдан учреждениеяслы ыстöм

вудж. Коснырева Е.Г., 24437  пас 
